
     <<ԵՐԵՎԱՆԻ Բ.ԺԱՄԿՈՉՅԱՆԻ ԱՆՎԱՆ N 119 ԱՎԱԳ ԴՊՐՈՑ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ 5-9-ՐԴ ԴԱՍԱՐԱՆՆԵՐԻ ԸՆԴՈՒՆԵԼՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
--------------------------------------------------------------------------------------------------------
 
<<Պետական ոչ առևտրային կազմակեր-պությունների մասին>> Հայաստանի Հանրապետության օրենքի 13-րդ հոդվածի 2-րդ մասի բ) կետի համապատասխան` Հայաստանի Հանրապետության կառավարությունը որոշում է.
1. Թույլատրել <<Երևանի  Բ.Ժամկոչյանի անվան N 119 ավագ դպրոց>>  պետական ոչ առևտրային կազմակերպությանը 2016-2017 ուսումնական տարվանից կատարելու 5-9-րդ դասարանների ընդունելություն՝ ֆրանսերենի խորացված ուսուցման կազմակերպման նպատակով, կազմավորելով առավելագույնը երկու դասարան: 

2. Հայաստանի Հանրապետության կրթության և գիտության նախարարին՝ սույն որոշումն  ուժի մեջ մտնելուց հետո  երկամսյա ժամկետում ապահովել <<Երևանի Բ. Ժամկոչյանի անվան N 119 ավագ դպրոց>> պետական ոչ առևտրային կազմակերպության  կանոնադրության մեջ սույն որոշումից բխող փոփոխությունների կատարումը:
ՀԻՄՆԱՎՈՐՈՒՄ
<<ԵՐԵՎԱՆԻ Բ.ԺԱՄԿՈՉՅԱՆԻ ԱՆՎԱՆ N 119 ԱՎԱԳ ԴՊՐՈՑ>> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ 5-9-ՐԴ ԴԱՍԱՐԱՆՆԵՐԻ ԸՆԴՈՒՆԵԼՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ՎԵՐԱԲԵՐՅԱԼ
1. Անհրաժեշտությունը

     ՀՀ կառավարության որոշման սույն նախագծի՝ Երևանի թիվ 119 ավագ դպրոցին թույլատրելու 2016-2017 ուսումնական տարվանից կատարելու 5-9-րդ դասարանների ընդունելություն՝ ֆրանսերենի խորացված ուսուցման կազմակերպման նպատակով կազմավորելով առավելագույնը երկու դասարան՝ ընդունման անհրաժեշտությունը  պայմանավորված է 

  ա) 2013 թվականի հունիսի 19-ի Հայաստանի Հանրապետության կրթության և գիտության նախարարության և Հայաստանում  Ֆրանսիայի դեսպանության  միջև կնքված կրթական համագործակցության  հուշագրի դրույթներով՝ ֆրանսերենի խորացված ուսուցում և լրացուցիչ ֆրանկոֆոն ծրագիր իրականացնելու հանգամանքով: 
   բ) Երևանի թիվ 119 ավագ դպրոցում յուրաքանչյուր տարի աստիճանական մարման տարբերակով փակվում է միջին դպրոցի մեկ դասարան, որը հանգեցնում է սովորողների թվաքանակի  նվազման: Հետագայում Երևանի թիվ 119 ավագ դպրոցում սովորողների թվաքանակի նվազումը կառաջացնի ֆրանսերենի խորացված ուսուցման կազմակերպման համար լուրջ խնդիրներ:  

2.Ընթացիկ իրավիճակը և խնդիրները 
     Երևանի թիվ 119 ավագ դպրոցը գտնվում է Տիգրան Մեծի 64 հասցեում, դպրոցի հզորությունը  650 է, 7-րդ, 8-րդ և 9-րդ դասարանների սովորողների թիվը՝ 180,  իսկ 10,11 և 12-րդ դասարանների սովորողների թիվը՝ 80 այդ թվում՝ ֆրանսերեն սովորողների թիվը՝ 260: Ավագ դպրոցում ֆրանսերենի խորացված ուսուցում և լրացուցիչ ֆրանկոֆոն ծրագիր իրականացնելու  համար դպրոցն ունի  կից կառույց: Երևանի թիվ 119 ավագ  դպրոցն ունի Ֆրանսերենի դասավանդման հարուստ փորձ, ավանդույթ, մանկավարժական ներուժ, որի միջոցով տարիներ շարունակ դպրոցում պահպանվել է ֆրանսերենի որակյալ ուսուցում: Այս դպրոցի սովորողները <<Ֆրանսերենի>> առարկայական օլիմպիադայի հաղթողներ են և ինչպես նաև բարձրագույն ուսումնական հաստատություններում ֆրանսերենով կրթությունը շարունակողները:
       Երևանի թիվ 119 ավագ դպրոցում յուրաքանչյուր տարի աստիճանական մարման տարբերակով փակվում է միջին դպրոցի մեկ դասարան, որը հանգեցնում է սովորողների թվաքանակի  նվազման: Հետագայում Երևանի թիվ 119 ավագ դպրոցում ֆրանսերենի խորացված ուսուցման կազմակերպումն անհնարին կլինի  իրականացնել առանց  միջին դասարանների սովորողների: 
3. Կարգավորման նպատակը
     Հիմք ընդունելով 2013 թվականի հունիսի 19-ի Հայաստանի Հանրապետության կրթության և գիտության նախարարության և Հայաստանում  Ֆրանսիայի դեսպանության  միջև կնքված կրթական համագործակցության  հուշագրի դրույթները և  հաշվի առնելով այն հանգամանքը, որ ավագ դպրոցն ունի շենքային բավարար պայմաններ, ուսումնամեթոդական  հագեցվածություն, ինչպես նաև մանկավարժական համապատասխան կադրեր,  ՀՀ կրթության և գիտության նախարարությունը և Երևանի թիվ 119 ավագ դպրոցը՝ սովորողների բնականոն ուսումնական գործընթացը, հիմնական կամ ավագ դպրոցներում կազմակերպելու նպատակով առաջարկում է  թույլատրել <<Երևանի  Բ.Ժամկոչյանի անվան N 119 ավագ դպրոց>>  պետական ոչ առևտրային կազմակերպությանը 2016-2017 ուսումնական տարվանից կատարելու 5-9-րդ դասարանների ընդունելություն՝ ֆրանսերենի խորացված ուսուցման կազմակերպման նպատակով կազմավորելով առավելագույնը երկու դասարան:
4.Նախագծի մշակման գործընթացում   ներգրավված  ինստիտուտները և անձինք

Նախագիծը մշակվել է ՀՀ կրթության և գիտության նախարարության կողմից՝  դպրոցի առաջարկությամբ :

5. Ակնկալվող արդյունքը
      Դպրոցում կրթական ծրագրերի ապահովման համար ստեղծված բավարար  պայմանները, բարձր որակավորում ունեցող մանկավարժական ներուժը կնպաստեն, որպեսզի ուսումնական հաստատությունը համալրվի ֆրանսերեն ուսումնասիրող սովորողներով և ֆրանկոֆոն շրջանավարտներով: 

    Միջին դասարանները կդառնան բազային՝ ավագ դպրոցում ֆրանսերենի խորացված ուսուցման կազմակերպման համար:
Տեղեկանք

<< 2016/2017 ուսումնական տարվանից <<Երևանի Բ.Ժամկոչյանի անվան N 119 ավագ դպրոց>> պետական ոչ առևտրային կազմակերպությանը 5-9-րդ դասարանների ընդունելություն կատարելու թույլտվություն տալու մասին>> ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների  և  ծախսերի ավելացում կամ նվազեցում չի   նախատեսում:
Տեղեկանք


<< 2016/2017 ուսումնական տարվանից <<Երևանի Բ.Ժամկոչյանի անվան N 119 ավագ դպրոց>> պետական ոչ առևտրային կազմակերպությանը 5-9-րդ դասարանների ընդունելություն կատարելու թույլտվություն տալու մասին>> ՀՀ կառավարության որոշման նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

Ա Մ Փ Ո Փ Ա Թ Ե Ր Թ

<< 2016/2017 ՈՒՍՈՒՄՆԱԿԱՆ ՏԱՐՎԱՆԻՑ ԵՐԵՎԱՆԻ Բ.ԺԱՄԿՈՉՅԱՆԻ ԱՆՎԱՆ N 119 ԱՎԱԳ ԴՊՐՈՑ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ 5-9-ՐԴ ԴԱՍԱՐԱՆՆԵՐԻ ԸՆԴՈՒՆԵԼՈՒԹՅՈՒՆ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ՎԵՐԱԲԵՐՅԱԼ ԴԻՏՈՂՈՒԹՅՈՒՆՆԵՐԻ և ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ

	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության,

 առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ Ֆինանսների նախարարություն

2015-10-20
01/83-2/31439-15
	Դիտողություններ

և

առաջարկություններ չունի
	
	

	2.Հ Հ Արդարադատության 

         նախարարություն 

2015-12-10
01/14/15283-15
	1) Նախագծի վերնագրում իրավական ակտի բնույթին վերաբերող «Ն» տառն անհրաժեշտ է փոխարինել  «Ա»-տառով` ելնելով նախագծի անհատական բնույթից և «Իրավական ակտերի մասին» ՀՀ օրենքի 2-րդ հոդվածի պահանջներից:
2) Նախագծի 3-րդ կետն անհրաժեշտ է հանել` նկատի ունենալով«Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է 
Ընդունվել է
	Կատարվել է համապատասխան փոփոխություն
Կատարվել է համապատասխան փոփոխություն



